
სხდომას ესწრებოდნენ:
	ილია ბეგიაშვილი
	–
	საქართველოს მთავრობის კანცელარიის  ადმინისტრაციული დეპარტამენტის უფროსი, სატენდერო კომისიის თავმჯდომარე  

	ლევან რაზმაძე
	–
	სსიპ „სახელმწიფო შესყიდვების სააგენტოს“ თავმჯდომარე, სატენდერო კომისიის წევრი 

	
	
	

	გიორგი ჯავახიშვილი
	–
	საქართველოს ფინანსთა მინისტრის მოადგილე, სატენდერო კომისიის წევრი

	დავით ხუციშვილი
	–
	საქართველოს შინაგან საქმეთა მინისტრის მოადგილე, სატენდერო კომისიის წევრი

	გიორგი კოტრიკაძე
	–
	ნავთობპროდუქტების იმპორტიორთა და      რეალიზატორთა ასოციაციის გამგეობის         თავმჯდომარე, სატენდერო კომისიის წევრი


სხდომის მდივანი:                                                                                        

ქეთევან ქადაგიძე                                   - სსიპ  „სახელმწიფო შესყიდვების სააგენტო",
                                                                     კონსოლიდირებული ტენდერების ორგანიზების
              სამმართველოს უფროსი.
დღის წესრიგი:

2014 წლის ნავთობპროდუქციის (საწვავის) კონსოლიდირებული ტენდერების (CON140000001, CON140000002, CON140000003, CON140000012) სატენდერო დოკუმენტაციებითა და მითითებული ტენდერების ფარგლებში გამარჯვებულ მიმწოდებლებსა და შემსყიდველ  ორგანიზაციებს შორის გაფორმებული შესაბამისი ხელშეკრულებებით განსაზღვრული ავტომანქანის გამართვისა და ავტომატური იდენტიფიცირების სისტემის (შემდგომში „აგაი“ სისტემა) მონტაჟის ვადის (2014 წლის 1 ივლისი) გადაწევა.
განხილვა:

სატენდერო კომისიის თავმჯდომარემ ი.ბეგიაშვილმა სატენდერო კომისიას გააცნო 2014 წლის ნავთობპროდუქციის (საწვავის) კონსოლიდირებულ ტენდერებში (CON140000001, CON140000002, CON140000003, CON140000012)  გამარჯვებული მიმწოდებლების ერთობლივი წერილობითი შეტყობინებით (თან ერთვის) წარმოდგენილი  ინიციატივა „აგაი“ სისტემის მონტაჟის ვადის გადაწევის თაობაზე და განუმარტა მიმწოდებლების მიერ დასახელებული „აგაი“ სისტემის მონტაჟის შეფერხების გამომწვევი ტექნიკური მიზეზები. 

ზემოაღნიშნული ტენდერების სატენდერო დოკუმენტაციებითა და ტენდერის ფარგლებში გაფორმებული შესაბამისი ხელშეკრულებების თანახმად გამარჯვებული მიმწოდებლების ვალდებულებას წარმოადგენდა „აგაი“ სისტემის დანერგვა არაუგვიანეს 2014 წლის 1 ივლისისა. 

ი. ბეგიაშვილმა აღნიშნა, რომ „აგაი“ სისტემის მონტაჟის პროცესში გამოვლინდა რიგი შემაფარხებელი გარემოებებისა როგორც გამარჯვებული მიმწოდებლების, ასევე ზოგიერთი შემსყიდველი ორგანიზაციის მხრიდან. კერძოდ: გამარჯვებული მიმწოდებლების მიერ წინასამუშაო შეხვედრებზე დაფიქსირებული ინფორმაციით, „აგაი“ სისტემის დამონტაჟების პროცესში გამოვლინდა შემდეგი ტექნიკური პრობლემები: 

· ვერ მოხერხდა შემსყიდველი ორგანიზაციების მიერ მათი ავტორიზებული ავტოსატრანსპორტო საშუალებების სრულად წარმოდგენა დათქმულ დროსა და ადგილზე.

· ადგილი ჰქონდა ზოგიერთი ავტორიზებული ავტოსატრანსპორტო საშუალებების ტექნიკური პარამეტრების შეუსაბამობას „აგაი“ სისტემის დამონტაჟებისთვის აუცილებელ პირობებთან. 

· დადგენილ ვადებში ვერ განხორციელდა რეგიონებში მდებარე ავტოგასამართი სადგურების „აგაი“ სისტემის პროგრამული უზრუნველყოფის დაყენება და გამართვა.

კომისიამ, ყოველივე ზემოაღნიშნულიდან გამომდინარე, გადაწყვეტილების მიღებისას იხელმძღვანელა კონსოლიდირებული ტენდერის თავისებურებებითა და კონსოლიდირებული ტენდერის ფარგლებში გაფორმებული შესაბამისი ხელშეკრულებებით გათვალისწინებული ცვლილების განხორციელების შესაძლებლობით. 
კომისიამ გაითვალისწინა რა სახელმწიფო ბიუჯეტის სახსრების რაციონალური ხარჯვის კონტროლის მექანიზმის დახვეწის აუცილებლობა, მიზანშეწონილად მიიჩნია  „აგაი“ სისტემის მონტაჟის ვადის გადაწევა 2014 წლის 1 ივლისადან 2014 წლის 1 ნოემბრამდე.
სატენდერო კომისიამ დაადგინა:

1. 2014 წლის ნავთობპროდუქციის (საწვავის) კონსოლიდირებული ტენდერების (CON140000001, CON140000002, CON140000003, CON140000012) სატენდერო დოკუმენტაციებითა და მითითებული ტენდერების ფარგლებში გაფორმებული შესაბამისი ხელშეკრულებებით განსაზღვრული „აგაი“ სისტემის მონტაჟის ვადა - 2014 წლის 1 ივლისი გადავადდეს 2014 წლის 1 ნოემბრამდე.
2. სახელმწიფო შესყიდვების სააგენტომ შეიმუშავოს 2014 წლის ნავთობპროდუქციის (საწვავის) კონსოლიდირებულ ტენდერების (CON140000001, CON140000002, CON140000003, CON140000012) ფარგლებში გაფორმებულ ხელშერულებებში შესაბამისი ცვლილების შეტანის შესახებ შეთანხმების ერთიანი ფორმა და განათავსოს სახელმწიფო შესყიდვების სააგენტოს ოფიციალურ ვებ-გვერდზე.

3. ზემოაღნიშნული შეთანხმება ხელშეკრულებაში ცვლილების შეტანის შესახებ ამოქმედდეს 2014 წლის 1 ივლისიდან.

4. 2014 წლის ნავთობპროდუქციის (საწვავის) კონსოლიდირებულ ტენდერებში (CON140000001, CON140000002, CON140000003, CON140000012) გამარჯვებულმა მიმწოდებლებმა და შემსყიდველმა ორგანიზაციებმა განახორციელონ შესაბამისი ცვლილებები მითითებული ტენდერების ფარგლებში გაფორმებულ ხელშეკრულებებში 2014 წლის 1 ივლისამდე.
5. იმ შემთხვევაში, თუ რომელიმე შემსყიდველ ორგანიზაციასა და გამარჯვებულ მიმწოდებელს შორის ვერ მოხერხდა  ხელშეკრულებებში ზემოაღნიშნული ცვლილების განხორციელება 2014 წლის 1 ივლისამდე, აღნიშნული გარემოება არ გამოიწვევს მიმწოდებლების მიმართ „აგაი“ სისტემის დანერგვის ვალდებულებების შეუსრულებლობისათვის ხელშეკრულებებითა და სატენდერო დოკუმენტაციებით  გათვალისწინებული პასუხისმგებლობის დადგომას. 

ოქმის რედაქცია შეთანხმებულია კომისიის წევრებთან ელექტრონული ფოსტის 

მეშვეობით 

	სატენდერო კომისიის თავმჯდომარე:
	
	ილია ბეგიაშვილი

	სატენდერო კომისიის წევრები:
	
	ლევან რაზმაძე


	
	
	გიორგი ჯავახიშვილი


	
	
	დავით ხუციშვილი
გიორგი კოტრიკაძე

	სხდომის მდივანი:       
	
	ქეთევან ქადაგიძე

